
«Янгын куркынычсызлыгы турында» Татарстан Республикасы 

Законының 9 һәм 10 статьяларына үзгәрешләр кертү хакында»

Татарстан Республикасы закон проектына

АҢЛАТМА

«Янгын куркынычсызлыгы турында» Татарстан Республикасы Законының 
9 һәм 10 статьяларына үзгәрешләр кертү хакында» Татарстан Республикасы закон проекты Татарстан Республикасы Гражданнар оборонасы эшләре һәм гадәттән тыш хәлләр министрлыгы тарафыннан эшләнгән һәм Татарстан Республикасы янгынга каршы хезмәтенең шәхси составын  хокукый һәм социаль яклау гарантияләрен регламентлауга юлланган. 

Бүгенге көнгә республикада Татарстан Республикасы янгынга каршы хезмәте эшчесенең хезмәт вазыйфаларын үтәгәндә һәлак булуы очрагында аның үлеменнән соң алты айдан да соңга калмыйча аның гаиләсенең торак шартларын яхшыртуга гарантия закон белән беркетелгән. Татарстан Республикасы янгынга каршы хезмәте эшчеләрен хокукый һәм социаль яклауның башка гарантияләре «Янгын куркынычсызлыгы турында» 1993 елның 18 маендагы 1866-XII номерлы Татарстан Республикасы законы нигезендә Татарстан Республикасы Министрлар Кабинеты тарафыннан билгеләнә. 

Шуның белән бергә «Янгын кукынычсызлыгы турында» 1994 елның 
21 декабрендәге 69-ФЗ номерлы Федераль закон белән федераль янгынга каршы хезмәте эшчесенең һәлак булуы очрагында (3 000 000 сум), шулай ук имгәнүләр алу яки авыруга бәйле рәвештә  хезмәттән вакытыннан алда азат ителгән очракта 
(2 000 000 сум) бу сумманы гаепле затлардан түләтү юл белән бер тапкыр бирелә торган түләүләр каралган. 
Закон проекты тарафыннан Татарстан Республикасы янгынга каршы хезмәтенең шәхси составының  хокукый һәм социаль якланышының шундый ук гарантияләрен закон дәрәҗәсендә беркетеп кую күздә тотыла, шул исәптән:

Татарстан Республикасы янгынга каршы хезмәте эшчесенең һәлак булуы (үлеме) очрагында, яки Татарстан Республикасы янгынга каршы хезмәте эшчесенең Татарстан Республикасы янгынга каршы хезмәтеннән азат ителгәннән соң бер ел узганчы хезмәт вазыйфаларын үтәгәндә алган имгәнүләр (яраланулар, травмалар, контузияләр) яки авырулар нәтиҗәсендә үлеме белән бәйле рәвештә, - һәлак булучылар (үлүчеләр) гаиләләре әгъзаларына тигез өлешләрдә бу сумманы гаепле затлардан алга таба түләтү юлы белән 3 000 000 сум күләмендә бер тапкыр бирелә торган пособие;
Татарстан Республикасы янгынга каршы хезмәте эшчесенең хезмәт вазыйфаларын үтәгәндә алган имгәнүләр (яраланулар, травмалар, контузияләр) яки авырулар нәтиҗәсендә хезмәттән вакытыннан алда азат ителүе очрагында, – бу сумманы гаепле затлардан алга таба түләтү юлы белән  2 000 000 сум күләмендә бер тапкыр бирелә торган пособие.
Күрсәтелгән максатларда закон проекты белән гаилә әгъзалары категориясенә керә торган затларны билгеләү күздә тотыла. 
Татарстан Республикасы янгынга каршы хезмәте эшчесен хокукый һәм социаль яклауның башка гарантияләре законнар нигезендә Татарстан Республикасы Министрлар Кабинеты тарафыннан билгеләнә һәм федераль янгынга каршы хезмәте эшчеләрен хокукый һәм социаль яклауның гамәлдәге гарантияләреннән түбән булмаска тиеш дип белдерелә. 

Закон проектында күздә тотылган гарантияләр Татарстан Республикасы Президенты Р.Н.Миңнеханов тарафыннан килештерелгән. 

